
ДИССЕРТАЦИЯНИНГ УМУМИЙ ТАВСИФИ

Мавзунинг долзарблиги. Ўзбекистон иқтисодиётида, шу жумладан,
қишлоқ хўжалиги соҳасининг мева-сабзавотчилик ва узумчилик қуйи
мажмуаси ривожлантириши бўйича ўтқазилаётган озиқ-овқат дастури амалга
оширилишида албатта, ўзига ҳос ислоҳотлар муҳим ўрин эгаллайди. Бу
борада мустақиллик йилларида мазкур мажмуадаги ислоҳотлар босқичма-босқич
такомиллаштириб борилишига, ҳукумат даражасида кенг кўламда меъёрий-
ҳуқуқий тадбирлар ишлаб чиқилишига алоҳида этибор қаратилмоқда.

Жаҳон амалиёти кўрсатишича, ривожланган давлатларда    инсон
саломатлигини тиклаш ва мустаҳкамлашда витаминларга бой бўлган мева,
узум ва сабзавот маҳсулотлари бозорини ривожлантиришга, унинг мавқеини
муттасил ортиб боришига эришилмоқда. Республикамизда аҳолини озиқ-
овқат маҳсулотлари ва саноатни хомашё билан таъминлашда ислоҳотлар
самарадорлигини оширишга амалда тадбиқ этилаётган, чора-тадбирлар
туфайли, барқарор иқтисодий ўсиш таъминланмоқда. Хусусан, 2009 йилда
Ўзбекистонда ялпи ички маҳсулот 8,1 фоизга, қишлоқ хўжалиги
маҳсулотлари 5,7 фоизга ўсди1. 2010 йилда эса, мазкур кўрсаткичлар мос
равишда 8,3 ва 5,0 фоизга оширилиши кўзда тутилмоқда2. Қишлоқ аҳолиси
турмуш даражасини оширишда мева-сабзавот ва узум маҳсулотлари
етиштиришни кўпайтиришда фермер ва деҳқон хўжаликларига тижорат
банклари томонидан имтиёзли, кам фоизли ҳамда узоқ муддатли кредитлар
ажратилаётгани муҳим омил бўлиб хизмат қилмоқда3.

Таҳлиллар кўрсатишича, глобал молиявий-иқтисодий инқироз
шароитида мева-сабзавотчилик ва узумчилик соҳаси аҳоли бандлигини
таъминлашда самарали тизим сифатида агросаноат мажмуаси (АСМ)
тармоқлари ўртасида етакчи ўрин тутади. Шунингдек, ушбу соҳа қишлоқ
хўжалигининг экологик жиҳатдан, атроф–муҳит тозалигини таъминлаш ва
келгуси авлодларга соф ҳолда етказишда ҳам самарали соҳа ҳисобланади.
Шу билан бир қаторда, иқтисодиётни модернизациялаш шароитида мева-
сабзавот ва узум маҳсулотлари етиштириш, истеъмол ҳажми ва турларини
кенгайтиришнинг аҳамияти ортиб бормоқда. Аммо, мева-сабзавот ва узум
маҳсулотлари бозорида хилма-хил умумий иқтисодий манфаатлар ва
алоқаларнинг аксарияти мақбул тартибга солинмаган.

Шу боис, юқорида қайд этилган омиллар мева-сабзавотчилик ва
узумчилик қуйи мажмуасида инновацион ва замонавий технологияларни
жорий қилиш, диверсификациялашни кучайтиришни тақозо қилади. Ушбу

1 Ўзбекистон Республикаси Давлат статистика қўмитаси маълумотлари.
2 Каримов И.А. Асосий вазифамиз – Ватанимиз тараққиёти ва халқимиз фаровонлигини янада
юксалтиришдир.Т.:Ўзбекистон-2010-54-бет.
3 Каримов И.А. Ўзбекистон Конституцияси – биз учун демократик тараққиёт йўлида ва фуқаролик
жамиятини барпо этишда мустаҳкам пойдевордир //Халқ сўзи, 2009 йил 6 декабрь.

жихат эса, республика иқтисодиёти ривожланишининг устувор йўналиши
ҳисобланиб, илмий-амалий аҳамиятга эга.

Юқоридаги ҳолатлардан келиб чиқиб, мева-сабзавот ва узум
маҳсулотлари бозорининг амал қилиши билан боғлиқ илмий-амалий
муаммоларни чуқур тадқиқ этиш, мазкур бозорни ривожлантиришнинг
устувор йўналишларини аниқлаш танланган мавзунинг долзарблигини
белгилайди.

Муаммонинг ўрганилганлик даражаси. Қишлоқ хўжалигини
ижтимоий-иқтисодий ривожлантириш ва молиялаштиришнинг
самарадорлигини  ошириш масалаларининг назарий-услубий асослари
хорижий олимлардан Л.Цфу, Ц.Фан, Л.Чжоу4, И.Санду, И.Г.Ушачев,
Е.Оглоблин, А. Данкевич, И.Н. Буздалов, В. М. Баутин5 ва ўзбекистонлик
олимлардан Р.А.Абдуллаев, Ғ.Х.Қудратов, А.Абдуғаниев, С.Н.Усмонов, А.М.
Жўраев, Р.Ҳ. Ҳусанов, А.В. Ваҳобов, Қ.С. Ҳамдамов, Р.Дўстмуродов, А.М.
Қодиров,6 Қ.А Чориев, Н.С Хушматов.7 ларнинг илмий ишларида ўрганилган.
Мева-сабзавот ва узум маҳсулотлари бозорини амал қилиш муаммолари
Н.А.Попов, Л.В.Агаркова, И.А. Баранов8 каби хорижий олимлар томонидан
таҳлил қилинган.

Республикамизда иқтисодиётни эркинлаштириш босқичида мева-
сабзавотчилик ва узумчилик қуйи мажмуаси фаолиятини ташкил этиш,
бошқариш ва самарадорлигини оширишнинг амалий жиҳатлари М.М.

4 Лин Цфу, Цой Фан, Ли Чжоу. Китайское чудо: экономическая реформа, стратегия развития. - М., 2001. - 68
с.
5 Санду И.С. Производственные и научно-производственные системы - эффективная форма интеграции
науки и производства. - М., 1990. - 73 с.; Ушачев И.Г. Научное обеспечение государственных программ
развития сельского хозяйства России. - М., 2006. – С. 9.; Оглоблин Е. Развитие научно-исследовательских
институтов и их деятельность в условиях рыночной экономики. - М.: Наука. 2005. – С. 32; Данкевич А.
Закономерности экономического развития (проблемы методологии). - М., Экономист. 2001. - № 11. – C. 75-
80; Буздалов И.Н. Аграрная реформа в России (концепции, опыт, перспективы). - М., 2000. - 325 с.;  Баутин
В.М. Понятие «инновация» как экономическая категория // Развитие инновационной деятельности в АПК:
материалы международной научно-практической конференции. - М.: - ФГНУ “Росинформагротех”,  2003. –
С. 251-253;
6Усмонов С.Н., Дадабоев Ю.Т., Худойбердиев А. Тадбиркорлик асослари. - Фарғона, 2000. - 75 б.; Жўраев
А.М., Хусанов Р.Х. Аграрная реформа: теория, практика, проблемы – Т.: Узбекистан, 2002. – 766 с.; Вахабов
А. Ўзбекистоннинг ЖСТга аъзо бўлиши: озиқ-овқат саноати ҳамда қишлоқ хўжалик маҳсулотларини қайта
ишлаш соҳасида тўсқинликлар ва имкониятлар // Ўзбекистон иқтисодиёти // –2006. -№1.–104-111–б.;
Хусанов Р.Х., Дўстмуродов Р. Қишлоқ хўжалигини ривожлантиришда Андижон тажрибаси // – Т.: Янги аср
авлоди. 2008. – 49 б.; Кадыров А.М. Эффективное совершенствование структуры региональных АПК – Т.:
Фан, 1990. – 151с.
7 Чориев Қ.А., Хушматов Н.С. Деҳқон ва фермер хўжаликлари фаолиятини режалаштириш. – Т.: Шарқ,
2002. – 132 б.
8 Попов Н.А. Экономика сельского хозяйства. –М.: Дело и Сервис, 2005. – 56 с.; Агаркова Л.В.
Формирование механизма устойчивого развития плодоовощного подкомплекса: теория и практика. –
Ставрополь: Ставролит, 2007. – 168 с.; Баранов И.А. Совершенствование коммерческой работы торговых и
заготовительных организаций потребительской кооперации. Автореф. дисс. д-ра экон. наук. – М.: РГБ, 2003.
– 39 с.

Мирзаев, А.Х.Бурҳонов, Ч.Муродов, Ф.Назарова, У.П.Умурзоқов,
Х.С.Хушвақтова, Н.И.Асадулина, Э.И.Эргашев9 томонидан тадқиқ этилган.

Юқорида қайд этилган илмий ишлар аграр-иқтисодиёт фанига муайян
даражада ҳисса қўшиб, иқтисодиётни модернизациялаш шароитида мева-
сабзавот ва узум маҳсулотлари бозорининг самарадорлиги муаммоларини
назарий ва амалий жиҳатдан илмий ўрганишда муҳим асос бўлиб хизмат
қилади.

Ушбу илмий муаммолар иқтисодий адабиётда етарлича тадқиқ
этилмаганлиги, илмий ва амалий аҳамиятга эгалиги тадқиқот мавзуси
сифатида танланишига асос бўлди.

Диссертациянинг илмий – тадқиқот ишлари режалари билан
боғлиқлиги. Тадқиқот иши Ўзбекистон Республикаси Вазирлар Маҳкамаси
ҳузуридаги Фан ва технологияларни ривожлантиришни мувофиқлаштириш
қўмитаси инновацион лойиҳалар режаси ҳамда Тошкент давлат иқтисодиёт
университети илмий ишлар режаси билан узвий боғланган.

Тадқиқот мақсади. Миллий иқтисодиётни модернизациялаш
шароитида мева-сабзавот ва узум маҳсулотлари бозорини барқарор
ривожлантириш, иқтисодий самарадорлигини оширишга қаратилган илмий
таклиф ва амалий тавсиялар ишлаб чиқишдан иборат.

Тадқиқот вазифалари. Илмий иш мақсадини амалга ошириш учун
қуйидаги асосий вазифалар белгиланди ва ҳал этилди:

 миллий агросаноат мажмуасида мева-сабзавотчилик ва узумчилик
бозорининг тутган ўрнини баҳолаш ва ўзига хос хусусиятларини белгилаш;

 республикада мева-сабзавот ва узум маҳсулотлари бозорининг
ривожланишини белгиловчи омиллар, тенденциялар ва қонуниятларни
аниқлаш;

 мева-сабзавот ва узум маҳсулотлари бозори барқарор ривожланиши
бўйича илмий таклиф ва амалий тавсиялар ишлаб чиқиш;

 деҳқон ва фермер хўжаликларида, агрофирмаларда мева-сабзавот ва
узум маҳсулотларини қайта ишлаш усулини такомиллаштириш бўйича
илмий тавсиялар тайёрлаш;

9 Мирзаев М.М. Мевали дарахтлардан юқори ҳосил етиштириш. – Тошкент.–2006. Р.Р.Шредер ИТИ-100 б.;
Бурҳонов А.Х. Турли мулкчилик шаклидаги қишлоқ хўжалик корхоналарида ишлаб чиқариш иқтисодий
самарадорлигини ошириш. Иқт. фан. ном. илм. дар. олиш учун ёзилган дис.– Тошкент: ЎзБИИТИ, 2000. -
117 б.; Муродов Ч. Ўзбекистон иқтисодиётини эркинлаштириш шароитида бозор инфратузилмасини
ривожлантириш. иқт. фан. докт. илм. дар. олиш учун ёзилган дис. автореф. – Т., 2001. - 46 б.; Назарова Ф.
Иқтисодиётни эркинлаштириш шароитида Ўзбекистон аграр секторини ривожлантириш истиқболлари. Иқт.
фан. док. илм. дар. олиш учун ёзилган дис. – Т.–2001. -290 б.; Умурзаков У.П. Пути повышения
эффективности использования ресурсного потенциала аграрного сектора экономики (на материалах
Республики Узбекистан). Автореф. дисс. на соис. учен. степ. д-ра экон. наук. – Т.–2003. - 43 c.; Хушвақтова
Х.С. Бозор шароитида мева-сабзавот кичик мажмуасида агросаноат интеграциясини ривожлантиришнинг
ташкилий-иқтисодий муаммолари. Иқт. фан. ном. илм. дар. олиш учун ёзилган дис.автореф.– Т.2005. -25 б.;
Эргашев Э.И. Иқтисодиётни эркинлаштириш шароитида боғдорчилик ва узумчилик тармоғини
ривожлантиришнинг асосий йўналишлари. Иқт. фан. ном. илм. дар. олиш учун ёзилган дисс. автореф.– Т.–
2009. -22 б.;

 мева-сабзавот ва узум маҳсулотлари бозорининг иштирокчилари
ўртасидаги ўзаро иқтисодий алоқаларни такомиллаштириш йўлларини
белгилаш;

 ер-сув ресурслари чекланган шарт-шароитларда республиканинг мева-
сабзавот ва узум маҳсулотларига бўлган талабини қондириш бўйича
потенциал имкониятларни, уларни сотиш воситалари ва манбаларини
аниқлаш;

 иқтисодиётнинг аграр секторида маркетинг ишларини фаоллаштириш,
ташкил қилиш ва унинг мева-сабзавот ва узум маҳсулотлари бозоридаги
ўрнини аниқлаш;

 истиқболда аҳоли сони ўсиш динамикасини ҳисобга олган ҳолда, ўрта
муддатли истиқболдан келиб чиқиб, мева-сабзавот ва узум маҳсулотларига
бўлган талаб прогнозини ишлаб чиқиш.

Тадқиқот объекти. Республикадаги мева-сабзавот ва узум
маҳсулотлари етиштирувчи фермер ва деҳқон хўжаликлари, агрофирмалар,
қайта ишлаш корхоналари, сақлаш ҳамда сотиш тизими субъектлари
тадқиқот объектини ташкил этади.

Тадқиқот предмети бўлиб, мева-сабзавотчилик ва узумчилик қуйи
мажмуи маҳсулотларини сотиш жараёнида шаклланадиган иқтисодий
муносабатлар ҳисобланади.

Тадқиқот методлари. Тадқиқот жараёнида иқтисодий таҳлил, статистик
гуруҳлаш, қиёсий ва тизимли таҳлил, мантиқий, монографик, баланс, эксперт
баҳолаш ва бошқа усуллар қўлланилган.

Тадқиқот гипотезаси. Ўзбекистонда мева-сабзавотчилик ва узумчилик
қуйи мажмуини барқарор ривожлантириш, ушбу тармоқ тизимини
такомиллаштириш бўйича ишлаб чиқилган таклиф ва тавсиялар, мева-
сабзавот ва узум маҳсулотлари етиштириш, қайта ишлаш, сақлаш ҳамда
сотиш тизимларини ривожлантириш истиқболларини белгилаш ҳуқуқий,
иқтисодий ва ташкилий механизмларни такомиллаштириш имконини беради.

Ҳимояга олиб чиқилаётган асосий ҳолатлар:
- республикада мева-сабзавот ва узум маҳсулотлари бозорининг

хусусиятлари ва ривожлантириш тенденциялари илмий тадқиқ этилди;
- мева-сабзавот ва узум маҳсулотлари бозорининг ривожланиши кўп

омилли жараён эканлиги асосланди;
- мева-сабзавотчилик  ва узумчилик қуйи мажмуасининг кластер

тузилмаси такомиллаштирилди;
- мева-сабзавот ва узум маҳсулотларига нисбатан барқарор талаб

шаклланиши бўйича амалий тавсиялар шакллантирилди;
- мева-сабзавот ва узум маҳсулотларини қайта ишлашни

такомиллаштириш бўйича илмий таклифлар ишлаб чиқилди;
- иқтисодиётни модернизациялаш шароитида республикамизда мева-

сабзавот ва узум маҳсулотлари сотиш йўллари  ва шаклларини
такомиллаштириш йўналишлари ишлаб чиқилди;

- иқтисодиётни модернизациялаш  шароитида республикамизнинг мева-
сабзавот ва узум маҳсулотлари экспорт қилиш харажатларини қисқартириш,
хорижга чиқариш борасидаги тўсиқларга барҳам бериш, конвенсион
операцияларнинг узлуксизлигини таъминлаш орқали ривожлантириш таклиф
этилди;

- мева-сабзавот ва узум маҳсулотлари бозорининг маркетинг тизимини
такомиллаштиришда директ маркетинг ва паблик-рилэйшнздан
фойдаланишни кучайтириш зарурлиги асосланди;

- мева-сабзавот ва узум маҳсулотлари сифатини оширишга қаратилган
илмий таклифлар ишлаб чиқилди;

- мева–сабзавот ва узумчилик бозори ривожланишида синергик
самарадорликнинг шаклланиши услубиёти таклиф қилинди.
Илмий янгилиги.

 мева-сабзавот ва узум маҳсулотлари бозори хусусиятлари ва
ривожланиш тенденциялари аниқланди;

 мева-сабзавот ва узум маҳсулотлари бозорини ривожлантириш
омилларининг таъсир этиш механизми асослаб берилди;

 мева-сабзавотчилик маҳсулотларининг рақобатбардошлигини ошириш
йўллари ишлаб чиқилди;

 мева-сабзавот ва узум маҳсулотлари экспортини  ривожлантиришнинг
устувор йўналишлари ишлаб чиқилди;

 мева-сабзавотчилик маҳсулотлари бозори маркетинг тизимини
такомиллаштириш йўллари таклиф қилинди;

 синергик самарадорликни баҳолаш услубиётини республика мева-
сабзавотчилик ва узумчилик бозорини ривожлантиришда қўллаш
бўйича амалий тавсиялар ишлаб чиқилди.

Тадқиқот натижаларининг илмий ва амалий аҳамияти. Тадқиқот
ишида ишлаб чиқилган илмий таклиф ва амалий тавсиялардан Ўзбекистон
Республикаси Қишлоқ ва сув хўжалиги вазирлиги ва унинг таркибидаги
ҳудудий бошқармалари, Қишлоқ хўжалиги илмий-текшириш маркази,
«Ўзвиносаноат-холдинг» ва бошқа ташкилотлар томонидан мева-сабзавот ва
узум маҳсулотлари бозорининг ривожланиши бўйича истиқболли, мақсадли
давлат дастурлари ҳамда чора-тадбирлар тизими ишлаб чиқилишида
фойдаланиш мумкин.

Диссертация материалларидан олий ўқув юртларида «Қишлоқ хўжалиги
иқтисодиёти», «Фермер хўжалиги иқтисодиёти» фанлари ўқув дастурларини
такомиллаштириш ва ўқитиш жараёнида фойдаланиш мумкин.

Натижаларнинг жорий қилиниши. Тадқиқот жараёнида олинган
ишланма ва амалий тавсиялардан Ўзбекистон Республикаси Олий
Мажлисининг Қонунчилик палатаси Аграр ва сув хўжалиги масалалари
қўмитаси (№-04/4 25.03.2010–сонли далолатнома), Ўзбекистон қишлоқ
хўжалиги илмий-текшириш маркази (115/01 07.04.2009-сонли далолатнома),
академик Р.Р. Шредер номидаги Мевачилик, узумчилик ва виночилик илмий

текшириш институти (№-1/03-20-3. 24.02.2009-сонли далолатнома)
томонидан амалиётига қўллаш учун қабул қилинган. Шу билан бирга,
диссертация натижаларидан Тошкент давлат иқтисодиёт университетида
(№02-445. 13.02.2009-сонли маълумотнома)да ўқув жараёнида
фойдаланилмоқда.

Ишнинг синовдан ўтиши. Диссертациянинг илмий таклифлари ва
амалий тавсиялари «Иқтисодий ислоҳотлар амалда: муаммолар ва ечимлар»
(Тошкент, 2003); «Бозор иқтисодиёти шароитида қишлоқ хўжалигини
барқарор ривожлантириш муаммолари» (Тошкент,2003); «Иқтисодиётни
эркинлаштириш шароитида ташқи иқтисодий фаолиятнинг роли» (Тошкент,
2004); «Қишлоқ хўжалигида кичик бизнес ва тадбиркорликни
ривожлантиришда аёлларнинг ўрни ва роли» (Тошкент, 2005); «Миллий
иқтисодиёт тармоқларини ислоҳ қилиш ва барқарор ривожланиш
муаммолари» (Тошкент, 2005); Proceedings of The 4th Int’I Joint Conference
among KALM (Korea, 2006); «Мустақил Ўзбекистон ёшларининг илм-фан
тараққиётидаги фаолияти» (Тошкент, 2008), «Международные Плехановские
чтения» (Москва, 2009); «Социально-экономические проблемы развития
интеграционных процессов в условиях либерализации национальной
экономики» (Москва,2008); «Иқтисодиётни эркинлаштириш шароитида
молия бозорини такомиллаштириш» (Тошкент, 2009) мавзуидаги халқаро ва
республика илмий-амалий анжуманларида маъруза кўринишида баён
қилинган ва маъқулланган.

Диссертация иши Тошкент давлат иқтисодиёт университети бирлашган
илмий семинари ва Ўзбекистон Республикаси Банк-молия академияси
ҳузуридаги Д.005.15.01 рақамли Бирлашган ихтисослашган кенгашнинг
илмий семинарида муҳокама қилинган ва ҳимояга тавсия этилган.

Натижаларнинг эълон қилинганлиги. Тадқиқот иши натижалари 20
босма табоқдан иборат битта монография, 39 та илмий мақола ва тезисларда
ўз аксини топган.

Диссертациянинг  тузилиши ва ҳажми. Диссертация таркиби кириш,
беш боб, хулоса, фойдаланилган адабиётлар рўйхати ва иловалардан иборат
бўлиб, умумий ҳажми 297 бетни ташкил этади.

ДИССЕРТАЦИЯНИНГ АСОСИЙ МАЗМУНИ

Агроиқтисодиётга оид адабиётлар таҳлили кўрсатишича10, мева-сабзавот
маҳсулотлари бозори, мазмунан бошқа бозорлардан жиддий фарқ қилмайди

10 Чориев К.А. Проблемы аграрно-ресурсного потенциала в условиях перехода к рынку. – Ташкент: Фан,
1992. –184 с.; Хусанов Р.Х. Аграрная реформа: теория, практика, проблемы. – Ташкент: Узбекистан, 1994. –
72 с; Гулямов С.С., Ахмедов Д.К., Шодиев Т.Ш. Актуальные проблемы экономики Узбекистана
переходного периода. – Т. 2000. - 156 с.; Кадыров А.М. Эффективное совершенствование структуры
региональных АПК. – Ташкент: Фан, - 1990. - 151 с.; Каюмов Ф.К. Эффективность АПК в условиях
перехода к рынку: общие региональные проблемы. – М.: ИПО Полигрен, 1992 - 160 с.; Ризаев М.Т.
Экономическая реформа и проблемы развития АПК республики.– Ташкент. – 1993.- 50 с.

ва у бозор муносабатларининг барча умумий жиҳатларига эга. Шу билан
бирга, мева-сабзавот маҳсулотлари бозорининг хўжалик юритиш шакллари,
етиштирилган ва сотилаётган маҳсулотлар хусусиятлари билан боғлиқ ўзига
хос айрим жиҳатлари ҳам мавжуд.

Бошқа бозорлар каби мева-сабзавот маҳсулотлари бозори  кўплаб
маҳсулот ишлаб чиқарувчилар ва истеъмолчилардан ташкил топади.
Мамлакатнинг барча аҳолиси мева-сабзавот маҳсулотлари истеъмолчилари
ҳисобланади ва, табиийки, уларнинг кўпчилиги мева ва сабзавотларнинг
харидорлари сифатида товар-пул муносабатларида фаол иштирок этади.

Мева-сабзавот ва узум маҳсулотлари бозори жамиятнинг бирламчи ва
қайта ишланган маҳсулотлар эҳтиёжларини қондиришга қаратилган
технологик, ташкилий ва иқтисодий жиҳатдан ўзаро узвий боғланган, турли
мулкчилик шаклидаги мақсадли, бирлашган тармоқлар ва фаолият турлари
йиғиндисидан иборат. Бунда қатнашчиларнинг ҳар бири ўзининг иқтисодий
манфаатларига эришишни мақсад қилиб қўяди ва улар доимо бир-бирига мос
келавермайди. Шу сабабли, мева-сабзавот ва узум маҳсулотлари бозорининг
вазифаси иштирокчиларнинг бир-бирига мос келмайдиган иқтисодий
манфаатларини тўлароқ ҳисобга олиш ва аҳолининг тўлов қобилиятига мос
келадиган эҳтиёжларини қондиришни самарали ташкил этиш
уйғунлаштиришга хизмат қиладиган иқтисодий воситаларни татбиқ
этишдан иборат.

Мева-сабзавот ва узум маҳсулотлари бозорининг ўзига хос жиҳатлари
мавжудлиги, мавжудлиги хусусан, ишлаб чиқарувчилар ва
истеъмолчиларнинг кўп сонлилиги, маҳсулот етиштиришнинг мавсумийлик
характерда эканлиги, айниқса, боғдорчилик ва узумчилик табиий-иқлим
шароитларига узвий боғлиқлиги, маҳсулотнинг тез бузилувчанлиги, уни
сақлаш ва ташиш қийинлиги каби ҳолатларни келтириб чиқаради. Ушбу
хусусиятлар мева-сабзавотчилик ва узумчилик маҳсулотлари мажмуаси
иқтисодиётини ташкил қилишга ўз таъсирини кўрсатади.

Агросаноат мажмуаси мева-сабзавотчилик ва узумчилик маҳсулотлари
қуйи мажмуасининг кластер тузилиши 1-расмда акс эттирилган.

Мева-сабзавотчилик ва узумчилик маҳсулотлари  мажмуасининг барча
қатнашчилари бир-бири билан ташкилий-иқтисодий механизмлар ёрдамида
мунасобатда бўлиб, мажмуа қатнашчилари фаолиятида шартномалар муҳим
роль ўйнайди.

1-расмда унинг нафақат мева-сабзавотчилик ва узумчилик қуйи
мажмуаси, балки  бошқа мажмуалар фаолиятини ҳам қамраб оладиган
умумий характерини ҳисобга олган ҳолда, ижтимоий-иқтисодий
инфратузилмаси шакли қайд этилган. Унинг айрим бўлинмалари муайян
характерга эга, масалан, боғдорчилик, узумчилик ва виночилик илмий-
тадқиқот институтининг фаолияти бевосита мева-узумчилик қуйи
мажмуасига илмий хизмат кўрсатишга йўналтирилган.

1-расм. Республикада мева-сабзавотчилик ва узумчилик
мажмуасининг таркиби11

Жаҳон молиявий-иқтисодий инқирози шароитида  мева-сабзавотчилик
қуйи мажмуасининг ривожланиши мамлакат иқтисодиётига ижобий таъсир
кўрсатиб, ушбу маҳсулотлар таъминоти муаммоларини ҳал этибгина қолмай,
балки истеъмол сифатининг ошишига ҳам олиб келади.

Шунга асосан, тадқиқот ишида турли тузилмаларда мева-
сабзавотчилик қуйи мажмуасидаги муаммоларни ҳал этиш учун қуйидаги
асосий тамойиллардан фойдаланиш мақсадга мувофиқ деган фикр
асосланган: хўжаликларнинг ташкилий-иқтисодий механизмларини
такомиллаштириш; моддий-техника бозорини ривожлантириш; бозорни
оптималлаштириш; ташқи иқтисодий муносабатларни бошқаришни
иқтисодий асослаш; технологияларни чуқур ўзлаштириш ва экологик
хавфсизликни таъминлаш; ишчи-хизматчиларга зарурий меҳнат шарт-
шароитларини яратиш.

Тадқиқот ишида мева-сабзавотчилик қуйи мажмуасини
ривожлантиришга хизмат қилувчи омиллар таснифи берилган. Булар соҳада

11 Муаллиф томонидан тузилган.

Бозор инфратузилмаси
субъектлари

«Мевасабзавот-
тайёрлов савдо»

тизими

«Ўзвиносаноат
-холдинг»

Ички бозорга маҳсулот
етказиб берувчи
агрофирмалар

Экспортчи
компаниялар

Мини-банк

Улгуржи ва чакана савдо
тизими («Дала–дўкон»,

ярмарка, биржа)

Истеъмол-
чилар

Аҳоли

Мева –сабзавот ва
узум ишлаб чиқариш

субъектлари

Агрофирмалар

Деҳқон
хўжаликлари

Фермер
хўжаликлари

Мева-сабзавотчилик  ва узумчилик қуйи
мажмуасининг кластер тузилиши

Ишлаб чиқариш
инфратузилмаси

субъектлари

Техника воситалари
таъминот ташкилотлари

Сувдан фойдаланувчилар
уюшмаси

Кўчат ва уруғлик
таъминоти

Транспорт хизмати
кўрсатиш шохобчаси

Идиш ва қадоқлаш
таъминоти

Ахборот таъминоти ва
консалтинг шоҳҳобчаси

Умумий
овқатланиш

шохобчалари

Шахсий томорқа
хўжаликлари

Хориждаги
истеъмолчи-

лар
Талаб ва таклиф мутаносиблиги

барқарорликни таъминловчи энг муҳим элементларнинг тизимли таҳлили;
иқтисодий механизм ролини очиб бериш; интеграцион жараёнларнинг
ривожланиши ва уни моделлаштириш; ташкилий-иқтисодий жараёнларни
бошқаришда тўртта асосий блокка бирлаштирилган ресурс, иқтисодий,
ташкилий, сиёсий ва ҳуқуқий бошқарув органлари ролини оширишдан
иборат. Тадқиқотда мазкур блоклар таркиби очиб берилди, (2-расм).

Юқоридагилардан келиб чиқиб, мева-сабзавотчилик қуйи мажмуасидаги
реал тенденцияларни аниқлаш, уларнинг самарадорлигини баҳолаш
йўлларини услубий чуқурлаштириш ва кенгайтириш зарурлиги оптимал
бошқарув қарорларини қабул қилишни талаб этади.

2-расм. Мева-сабзавотчилик қуйи мажмуасининг барқарор
ривожланишига таъсир кўрсатувчи омиллар таснифи12

12 Муаллиф томонидан тузилган.

Мева-сабзавотчилик қуйи мажмуаси

Ресурс
омиллари

Сиёсий ва ҳуқуқий
омиллар

Ташкилий
омиллар

қилиш
Бозор

ривожланиши
Корхоналарнинг

меъёрий ҳужжатлари

Маркетинг ва
логистика

Таъкидлаш жоизки, ушбу омиллар Ўзбекистонда мева-сабзавот ва узум
маҳсулотлари етиштиришнинг барқарор характерга эга бўлишини
таъминлайди. Тадқиқотда мустақиллик йилларида мева-сабзавотчилик қуйи
мажмуасининг ривожланиш ҳолати таҳлил этилган (1-жадвал).

Юқорида келтирилган маълумотлар мустақиллик йилларида
республикада сабзавотчилик, боғдорчилик ва узумчилик барқарор
ривожланганлигини кўрcатади. Бу даврда сабзавотчилик майдони 3,2 минг
гектар ёки 2,2 фоиз, кўп йиллик мевазорлар майдони 5,3 минг гектар ёки 3,8
фоизга қисқарган, узумзор майдони 18,9 минг гектарга камайганлигига
қарамай, боғдорчиликда ўртача ҳосилдорлик 1990 йилда 47,1 ц/га.дан 2009
йилда   114,4 ц/га.ни ташкил этди, натижада, ялпи ҳосил 1542,9 минг тоннага
етқазилиб, 2,3 баробарга ўсиш таъминланди. Тадқиқ этилаётган давр
мобайнида узумчиликда ялпи ҳосил атиги 54,4 фоизга ортган, холос.

1-жадвал
Ўзбекистонда сабзавотчилик, боғдорчилик  ва узумчиликнинг умумий

динамикаси, (барча хўжалик тоифаларида)13

Йиллар Сабзавотчилик Боғдорчилик Узумчилик
Май-
дон,
минг

гектар

ялпи
ҳосил,
минг т.

ҳосил-
дорлик,

ц/га

Майдон,
минг

гектар

ялпи
ҳосил,
минг т.

ҳосил-
дорлик,

ц/га

Майдон,
минг

гектар

ялпи
ҳосил,
минг т.

ҳосил-
дорлик,

ц/га

1990 148,0 2842,5 192,0 140,1 660,4 47,1 95,3 744,7 78,1
1995 149,6 2712,6 181,3 138,6 602,3 43,4 94,5 620,9 65,7
2000 130,0 2644,7 203,4 139,2 790,6 56,8 99,0 623,3 63,0
2001 131,2 2777,8 211,7 143,0 801,3 56,0 99,6 573,1 57,5
2002 127,5 2935,6 230,2 145,9 842,9 57,7 101,3 516,4 51,0
2003 145,6 3301,4 226,7 146,0 765,8 52,4 97,5 401,5 41,2
2004 137,6 3336,1 242,4 146,2 851,7 58,2 96,8 589,1 60,8
2005 137,7 3517,5 255,4 152,4 851,0 55,8 99,2 589,3 59,4
2006 154,2 4294,1 278,4 155,0 1171,8 75,6 100,1 790,4 79,0
2007 159,8 4669,9 292,2 166,0 1269,1 76,4 103,4 880,3 85,1
2008 162,6 5217,4 321,0 171,1 1402,7 81,9 102,4 790,3 77,1
2009 144,8 5704,7 394,0 134,8 1542,9 114,4 76,4 899,6 117,7

мутлақ
ўсиш14

-3,2 2862,2 202,0 -5,3 882,5 67,3 -18,9 154,9 41,5

фоиз
ҳисобида

97,8 200,6 205,2 96,2 233,6 242,8 80,2 120,8 154,4

Айрим йилларда мевазор ва узумзорларнинг ўртача ҳосилдорлигидаги
жиддий фарқлар асосан табиий-иқлим шароитлари билан боғлиқ. Хусусан,
энг ноқулай келган 2002 ва 2003 йилларда мевали дарахтлар ва ток айни
гуллаган пайтда совуқ тушиши, дўл уриши ва жала ёғиши ҳисобига ялпи

13 Ўзбекистон Республикаси Давлат статистика қўмитаси маълумотлари асосида муаллиф томонидан
ҳисобланган.
14 2009 йилда 1990 йилга нисбатан мутлақ ўсиш.

ҳосил камайган. Диссертацияда аҳоли жон бошига мева-сабзавот ва узум
маҳсулотлари истеъмол меъёрлари қиёсий таҳлил этилиб, қатор умумлашган
илмий хулосалар чиқарилган. 2009 йилда жон бошига истеъмол қилинган
сабзавот миқдори Ўзбекистон Республикаси Соғлиқни сақлаш вазирлиги
белгилаган меъёрдан 2,2 кг. кам ёки 98,6 фоизга тенг бўлди. 2009 йилда жон
бошига истеъмол қилинган мева ва резаворлар  Ўзбекистон Республикаси
Соғлиқни сақлаш вазирлиги меъёридан 60,9 кг. кам ёки 38,5 фоизни ташкил
этди. Узум етиштириш ҳажми, майиз истеъмоли меъёрини ҳисобга олмаган
ҳолда, узум кўринишидаги истеъмолни таъминлайди. Қуритилган мева
истеъмолининг йиллик меъёри Ўзбекистон Республикаси Соғлиқни сақлаш
вазирлиги томонидан 7,8 кг қилиб белгиланган. Ўзбекистон шароитида 2009
йил кўрсаткичлари бўйича узум истеъмоли аҳоли жон бошига 20,6 кг, мева
истеъмоли эса ўртача 38,6 кг. га тенг бўлди.

Сабзавотчилик, боғдорчилик ва узумчиликнинг ривожланиши
тўғрисидаги ҳаққоний маълумотлар аҳоли жон бошига етиштирилган
маҳсулотлар ҳажмидан келиб чиқади (2-жадвал). Таҳлиллар шуни
кўрсатадики, 2008 йилда 1990 йилга нисбатан аҳоли жон бошига мева
етиштириш 18,6 фоизга, сабзавот –14,4 фоизга ошган, узум бўйича эса,
аксинча, 11,2 фоизга камайган. Ушбу маълумотлар республикамизда
таққосланаётган йилларда аҳолининг умумий сони ўсиши давом этганлиги
билан изоҳланади. Хусусан, республика аҳолиси сони 1990 йил бошида 20,3
млн. кишидан 2010 йил бошида 28,0 млн. кишига, яъни 7,7 млн. кишига ёки
38,0 фоизга ўсган. Охирги йилларда аҳолининг муайян даражада табиий
ўсиш суръати сезиларли равишда – 1990 йилги 2,2 фоиздан 2009 йилда 1,7
фоизгача, аҳоли миграциясини ҳисобга олганда эса 1,15 фоизгача пасайди15.

2-жадвал
Ўзбекистонда аҳоли жон бошига мева-сабзавот ва узум

маҳсулотларининг йиллик истеъмоли, кг 16

Йил Сабзавот Мева Узум
1990 138,6 32,2 36,3
1995 119,1 26,4 27,3
2000 130,2 33,6 19,6
2005 135,3 35,6 20,6
2006 136,1 35,8 29,6
2007 136,5 35,4 19,4
2008 158,9 38,2 19,0
2009 159,0 38,6 20,6

2009 йилда 1990 йилга
нисбатан

ўзгариши, (+-), фоиз

+20,4
114,7

+6,4
119,8

-15,7
56,7

15 Ўзбекистон Республикаси Давлат статистика қўмитаси маълумотлари.
16 Ўзбекистон Республикаси қишлоқ ва сув хўжалиги вазирлиги маълумотлари асосида тузилган.

Тадқиқот натижаларига кўра, республикамизда ҳозирча деҳқон ва
фермер хўжаликлари иқтисодий жиҳатдан кам қувватлилиги сабабли, мева-
сабзавот ва узум хомашёси тайёрлаш, транспортда ташиш, сақлаш ва саноат
усулида қайта ишлашни оқилона ташкил қилиш ҳамда юқори самарага
эришиш имкониятига эга эмас. Бинобарин, келгусида такрор ишлаб чиқариш
жараёнида муҳим роль ўйнаши кўзда тутилган мева-сабзавот ва узум
маҳсулотлари қуйи мажмуасига сервис хизматлари кўрсатиш бўйича йирик
инфратузилма бўлинмаларини ташкил қилиш объектив заруратга
айланмоқда. Бу хўжалик субъектларининг аҳамиятини ҳисобга олиб,
тадқиқот ишида уларга ҳар томонлама ташкилий ёрдам кўрсатиш, қулай
молиявий ва кредит шарт-шароитлари яратиш, малакали кадрлар, маркетинг
мутахассислари ва тавсиялар берувчи марказлар ишини фаоллаштириш
билан кўмаклашиш таклиф этилади. Уларнинг ривожланиши қишлоқ
хўжалиги ва саноат ишлаб чиқаришининг интеграциялашувига ва шу тариқа
қишлоқ аҳолисининг бандлиги, аҳолининг турмуш даражасини ошириш
билан боғлиқ муҳим ижтимоий-иқтисодий муаммоларни ҳал этишга хизмат
қилади.

Мева-сабзавот ва узум маҳсулотлари бозорининг барқарор фаолият
кўрсатишини таъминлашда ушбу маҳсулотга бўлган талабни тўғри прогноз
қилиш муҳим аҳамиятга эга. Шу сабабли, тадқиқот ишида аҳоли сонининг
ўзгариш динамикаси, экспорт имкониятлари ва унинг ҳажмига таъсир
этувчи бошқа омиллар, хусусан, истеъмолчиларнинг тўлов лаёқатини
ўрганиш асосида талаб-эҳтиёжларни аниқлашга катта эътибор қаратилди.
Ушбу омиллар таъсирини ўрганиш асосида тадқиқот ишида Ўзбекистон
бўйича 2010-2015 йилларда мева-сабзавот ва узум маҳсулотларига талаб
ҳажми аниқланиб, бу борада илмий хулосалар чиқарилди.

Республикамизда амалга оширилаётган ижтимоий-иқтисодий
ислоҳотларнинг ҳозирги босқичида мева-сабзавот ва узум маҳсулотлари
етиштирувчиларнинг ҳосилдан фойдаланиш ва уни тасарруф этиш,
жумладан, экспорт салоҳиятини ошириш борасидаги мустақиллиги
кенгаймоқда. Шу боис, четга олиб чиқилаётган мева-сабзавот ва узум
маҳсулотлари реал ҳажмини аниқлаш долзарб масала бўлиб қолмоқда. Четга
олиб чиқиладиган мева-сабзавот ва узум маҳсулотлари ҳажмини яқин
истиқболда ялпи ҳосилнинг 20 фоизи, узоқ истиқболда эса, 30 фоизигача
етказишни илмий прогноз қилиш мумкин. Фикримизча, хорижга олиб
чиқиладиган маҳсулотнинг катта қисмини янги узилган мева, узум ва
сабзавот эмас, балки уларни саноат усулида қайта ишланган маҳсулотлар
ташкил қилади, (3-жадвал).

Ўзбекистон аҳолисининг келажакдаги умумий сони охирги йиллар
даражасидаги табиий ўсиш прогнозларидан келиб чиққан ҳолда, йилига
ўртача 500-515 минг кишига ўсиши белгиланган.

Экспорт учун мева-сабзавот ва узум маҳсулотларига талаб ҳажми ялпи
ҳосилнинг 20-25 фоизи  миқдорида белгиланган. Бу ҳажм келажакда ташқи

савдонинг ривожланиши ва республика фуқаролари, меҳмонлари якка
тартибда мева-сабзавот ва узум маҳсулотларини олиб чиқишини ҳам ҳисобга
олган ҳолда ҳисобланган.

Қайта ишлаш учун хомашё сифатидаги талаб ҳажми қайта ишланган
мева-сабзавот ва узум маҳсулотларига аҳоли эҳтиёжлари йилнинг узоқ
муддатли даври давомида ўсиши билан боғлиқ ҳолда қайта ишлаш
корхоналари қувватларини оширишни ҳисобга олиб прогноз қилинади. Бунда
вино, шарбат ва майиз етиштириш хомашёси сифатида узумга бўлган талаб
кўпроқ ортади, бу ҳолат жаҳон бозорининг ривожланиш тенденцияларига
ҳам тўла мос келади.

Ушбу омил айни вақтда мева-сабзавот ва узум маҳсулотлари харид
лаёқатига эга эҳтиёжларни аниқлашда ҳам муҳим аҳамият касб этади.

Қишлоқ аҳолисининг мева-сабзавот ва узум маҳсулотлари истеъмоли,
асосан, натурал характерга эга бўлиб, бозор нархларидан кам фарқ қилади.
Қишлоқ аҳолисининг аксарият кўпчилиги шахсий томорқаларида мева, узум
ва сабзавотлар етиштириб, бевосита ўзи истеъмол қилади. Шаҳар
аҳолисининг мева-сабзавот ва узум маҳсулотларига талаб ҳажми, кўп
жиҳатдан,  пул даромадлари ҳажмига ва маҳсулотнинг бозор нархи
даражасига боғлиқ. Таҳлиллар маҳсулот ҳажмини оширишнинг асосий
муаммолари боғдорчилик ва узумчиликда эканини кўрсатади. Республика
сабзавотчилигида миқдорий ҳажм билан боғлиқ вазият жуда қулай. Сабзавот
етиштириш соҳасида: ассортименти ва сифатига, шунингдек, даладан то
истеъмолчи дастурхонига етказиб беришгача бўлган даврдаги йўқотишларни
камайтиришга алоҳида эътибор қаратиш зарур. Тадқиқот ишида мева-
сабзавот ва узум маҳсулотлари етиштиришнинг прогноз ҳажмига
эришишнинг асосий йўллари ва уларни амалга оширишнинг чора-тадбирлари
асослаб берилди. Бунда асосий эътибор республикада ер-сув ресурслари
балансининг мураккаблигини ҳисобга олган ҳолда етиштиришни
интенсивлаш асосида мева-сабзавот ва узум ҳосилдорлигини оширишга
қаратилди. Айрим минтақаларда етиштирилаётган маҳсулот ҳажмидаги катта
фарқлар республикада ҳосилдорликни ошириш учун имконият
мавжудлигидан далолат беради. Масалан, сабзавотнинг ўртача ҳосилдорлиги
Қорақалпоғистон Республикасида 138,1 ц/га.дан Бухоро вилоятида 410,4 ц/га
гача, яъни 2,9 баравар, меванинг ўртача ҳосилдорлиги Сирдарё вилоятида
37,2 ц/га дан Бухоро вилоятида 136,0 ц/га гача, яъни 3,6 баравар, узумнинг
ўртача ҳосилдорлиги Сирдарё вилоятида 43,6 ц/га.дан Хоразм вилоятида
114,0 ц/га.гача, яъни 2,6 баравар юқори.

Ҳозирги вақтда Ўзбекистонда мева-сабзавот ва узумчиликка
ихтисослашган фермер хўжаликларининг кўпчилиги энди шаклланиш
босқичида бўлиб, уларнинг аксарияти охирги йилларда самарадорлиги паст
ширкат хўжаликлари негизида ташкил этилган.



3-жадвал
Ўзбекистон Республикасида мева-сабзавот ва узум маҳсулотларига талаб ҳажми прогнози

Кўрсаткичлар Ўлчов
бирлиги 2000 й. 2001 й. 2002 й. 2003 й. 2004 й. 2005 й. 2006 й. 2007 й. 2008 й. 2009 й.

2015 й.
I-

вариа
нт

II-
вариа

нт
1. Аҳоли умумий сони млн.

киши
24,8 25,1 25,4 25,7 26,0 26,3 26,6 27,0 27,5 28,0 31,5 32,0

2. Йиллик етиштириш:
а) сабзавот минг т 2644,7 2777,8 2935,6 3301,4 3336,1 3517,5 4294,1 4669,9 5217,4 5704,7 6558,0 6809,6
б) мева минг т 790,6 801,0 823,0 758,7 851,7 851,0 1182,2 1269,1 1402,8 1542,9 1688,4 1782,4
в) узум минг т 623,3 573,0 504,0 401,4 589,1 589,1 803,5 880,3 791,0 899,6 1127,7 1177,6
3. Аҳоли жон бошига
етиштириш:
а) сабзавот кг 106,6 110,6 115,6 128,4 128,3 133,7 161,4 172,9 189,7 203,7 208,2 212,8
б) мева кг 31,9 31,9 32,4 29,5 32,7 36,1 43,9 47,3 51,4 51,3 53,6 55,7
в) узум кг 25,2 22,8 19,8 15,6 22,6 24,4 29,6 32,7 29,0 32,9 35,8 36,8
4. Аҳоли жон бошига йиллик
истеъмол меъёрлари:
а) сабзавот кг 130,2 133,6 134,8 134,3 134,9 135,3 136,1 136,5 158,9 159,0 168,2 173,3
б) мева кг 33,6 34,8 34,9 35,1 35,1 35,6 35,8 35,4 38,2 38,6 40,2 42,2
в) узум кг 19,6 21,3 22,3 20,6 21,2 20,6 19,4 19,8 19,0 20,6 22,2 24,3
5. Ички истеъмол учун талаб
ҳажми:
а) сабзавот минг т 2385,0 2447,6 2558,5 2830,7 2803,1 2643,2 3335,4 3771,8 4428,0 4822,2 5508,7 5634,1
б) мева минг т 553,4 535,4 598,2 604,3 598,0 598,1 768,4 953,4 1043,7 1056,5 1162,2 1207,0
в) узум минг т 355,3 369,3 342,6 224,2 260,1 263,4 322,6 532,9 518,0 562,3 582,0 579,3
6. Экспорт ҳажми:
а) сабзавот минг т 114,3 158,0 157,0 180,3 203,0 272,8 295,6 264,1 126,4 210,0 320,0 365,0
б) мева минг т 172,2 185,5 130,5 63,5 123,7 132,9 298,7 149,8 93,8 195,9 206,0 215,0
в) узум минг т 161,5 66,6 30,9 66,4 159,0 212,7 280,8 156,3 83,3 108,9 200,5 238,1
7. Қайта ишлаш учун хомашё
сифатида талаб ҳажми:
а) сабзавот минг т 145,4 172,2 220,1 290,4 330,0 601,5 663,1 634,0 663,0 672,5 729,3 810,5
б) мева минг т 65,0 80,1 94,3 90,9 130,0 120,0 115,1 165,9 265,3 290,5 320,2 360,4
в) узум минг т 106,5 137,1 130,5 110,8 170,0 113,0 200,1 191,1 189,7 228,4 345,2 360,2

Изоҳ: 2015 йил прогнозлари муаллиф ҳисоб-китоблари бўйича берилган. I-вариантда ушбу маҳсулотларга талаб ҳажми аҳолининг табиий ўсиш
прогнозларидан келиб чиққан ҳолда белгиланди. II-вариантда тренд усулидан фойдаланилди.



Барча ташкилий ва иқтисодий қийинчиликларга қарамай, 2009 йилда
умумий ишлаб чиқарилган қишлоқ хўжалиги маҳсулотларида фермер
хўжаликларининг улуши 34,5 фоиздан иборат бўлди. Фермер хўжалигига
бириктирилган экин майдонлари 3052,9 минг гектарни ташкил қилди.
Республикамизнинг ихтисослашган фермер хўжаликларида 2009 йилда 1996,6
минг тонна сабзавот, 737,5 минг тонна мева, 496,5 минг тонна узум
етиштирилди. 2009 йилда барча тоифадаги хўжаликларда етиштирилган
сабзавотнинг 35,0 фоизи, меванинг 47,8 фоизи, узумнинг 55,2 фоизи фермер
хўжаликлари улушига тўғри келди17. Ҳозир республикамизда мева, сабзавот ва
узум етиштириш даражаси аҳоли истеъмол меъёрлари талабларини қондира
олмайди. 2015 йилга мўлжалланган мева етиштиришнинг прогноз ҳажми
талабини тўла қондириш учун 2008 йилга нисбатан 1,5 баравар, узум
етиштиришни эса 2,3 баравар ошириш керак. Мева ва узум етиштиришнинг
бундай ўсишига фақат мевали дарахтлар ва токлар ҳосилдорлигини ошириш
ҳисобигагина эришиб бўлмайди. 2008 йилда барча тоифалардаги хўжаликларда
бир гектар мевазордан ўртача ҳосилдорлик 76,4 ц., жумладан, фермер
хўжаликларида – 63,1 ц.,  деҳқон хўжаликларида – 100,0 ц.ни ташкил этди.
Узумзорларнинг ўртача ҳосилдорлиги мос равишда: 73,3 ц. ва 108,3 ц.ни
ташкил этди18. Қайта ишлаш саноати учун хомашё сифатида мева-сабзавот ва
узум маҳсулотларига талаб ўзига хос характерга эга. Зеро, мева-сабзавот ва
узум маҳсулотлари саноат усулида қайта ишлангандан сўнг консерва, шарбат,
вино, қуритилган мева ва ҳ.к. кўринишида мамлакат аҳолисининг ички
эҳтиёжларини қондиради, шунингдек, бошқа мамлакатларга экспорт қилинади.
2009 йилда сабзавотнинг 11,7,  меванинг 16,8, узумнинг 25,3 фоизи қайта
ишланган19. Ушбу кўрсаткичлар баъзи вилоятларда, хусусан, Фарғона,
Сурхондарё, Навоий вилоятларида ўртача бир фоизни ташкил қилди, холос.
Келгусида мева-сабзавот ва узумни саноат усулида қайта ишлашда маҳсулот
йўқотишларини қисқартириш, унинг сифатини яхшилаш ва сақлаш қўшимча
қийматни оширишнинг муҳим шарти ҳисобланади, (4-жадвал).

2015 йилда мева-сабзавот ва узум бўйича талаб ҳажмининг умумий ўсиши
прогнозини амалга ошириш учун тегишли захираларни излаб топиш талаб
қилинади. Агар сабзавот маҳсулотларига бўлган талабни қондиришда бирон
бир қийинчиликка дуч келинмаган ҳолда, мева ва узум маҳсулотлари  бўйича
айрим муаммолар мавжуд бўлиб, уларни ҳал қилишда маҳсулот етиштириш
ҳажмини талаб даражасига етказиш учун жиддий чоралар кўриш лозим бўлади.
Айрим вилоят ва туманларда экин майдонларини кенгайтирмасдан ўртача
ҳосилдорликни ошириш ҳисобига сабзавот маҳсулотларига талабнинг прогноз
ҳажмига эришиш мумкин. Мева, сабзавот ва узум маҳсулотлари етиштириш
ҳажмини прогноз ҳажмига етказиш учун нафақат ўртача ҳосилдорликни
ошириш, балки ер-сув ресурслари тақчил шароитларда мевазор ва узумзорлар
майдонини кенгайтириш хисобига қўшимча молиявий маблағлар жалб этиш
ҳам зарур бўлади.

17 Ўзбекистон  Республикаси Давлат Статистика Қўмитаси маълумотлари
18 Ўзбекистон  Республикаси Давлат Статистика Қўмитаси маълумотлари.
19 Ўзбекистон  Республикаси Давлат Статистика Қўмитаси маълумотлари.

4-жадвал
Ўзбекистон  Республикаси минтақаларида қишлоқ хўжалиги

маҳсулотларини қайта ишлаш20

2000 й.
Сабзавот
Ялпи ҳосил,
минг т. 2644,7 33,4 342 151,8 58,7 148,5 48,9 282,2 422,2 182,2 90,5 527,6 268,7 88,1

Қайта ишлаш
даражаси,% 5,5 0,0 1,2 2,96 5,5 1,95 7,6 5,3 16,8 0,16 1,4 10,6 1,6 1,8

Мева
Ялпи ҳосил,
минг т. 790,6 7,2 168,3 50,2 20,6 31,3 20,2 65,4 100,4 49,3 10 78,3 90,6 45,6

Қайта ишлаш
даражаси,% 8,2 0,00 1,4 3,2 7,3 13,1 7,92 20,3 1,8 0,8 83,0 36,1 5,3 4,2

Узум
Ялпи ҳосил,
минг т. 623,3 1,1 18,4 59,6 10,2 38,4 20,3 50,6 143,2 60,8 4,1 86,3 25,4 10,1

Қайта ишлаш
даражаси,% 17 0 0 16,1 28,4 3,7 16,3 13,0 5,3 14,1 48,8 15,9 35,8 29,7

2005 й.
Сабзавот
Ялпи ҳосил,
минг т. 3517,5 49,8 461,7 210,4 117,8 157,7 86 253,8 625 235,9 114,3 716,5 306,5 182

Қайта ишлаш
даражаси,% 17,1 0,0 2,0 5,6 9,3 4,0 15,0 10,0 40,0 1,0 3,9 21,1 3,5 5,0

Мева
Ялпи ҳосил,
минг т. 851,0 14,2 222 89,1 37,6 40,6 46,7 70,5 108,6 58,7 11,2 98,3 106,4 45,4

Қайта ишлаш
даражаси,% 14,1 0,0 3,2 6,7 16,2 23,6 15,2 33,0 29,4 9,9 14,3 49,9 11,2 2,9

Узум
Ялпи ҳосил,
минг т. 589,1 2 20,1 113,9 16,3 22,3 30,6 45,5 180,3 80 4,2 88,6 40,6 15,2

Қайта ишлаш
даражаси,% 19,1 0,0 0,0 13,2 28,2 43,9 10,1 27,3 23,6 12,0 26,2 50,5 8,1 21,7

2010 й. (прогноз кўрсаткичлари).
Сабзавот
Ялпи ҳосил,
минг т. 5865,3 127,7 745,1 323,6 214 284,2 133,6 431,1 1006,5 413 156,5 1234,8 430,1 365,1

Қайта ишлаш
даражаси,% 11,9 3,9 1,8 6,2 9,3 22,9 11,6 9,0 38,5 0,1 3,2 6,9 2,8 5,2

Мева
Ялпи ҳосил,
минг т. 1575,3 21,3 309,3 136,5 52,4 62,9 60,2 125,9 228,2 89,1 17,6 138,7 222,3 110,9

Қайта ишлаш
даражаси,% 19,4 0,5 2,3 7,3 16,2 25,4 12,0 29,4 32,9 1,0 21,6 77,1 7,2 9,3

Узум
Ялпи ҳосил,
минг т. 937 3,3 32,5 109,4 22,2 57,5 42,9 72,9 320,3 66,4 7,8 116,9 60,8 24,1

Қайта ишлаш
даражаси,% 24,9 0 21,8 18,7 16,7 24,7 1,6 34,3 22,8 15,1 25,6 61,2 3,3 10,8

Изоҳ: 2010 йилда амалга оширилган прогноз Ўзбекистон Республикаси Вазирлар Маҳкамасининг 2009 йил 5
декабрдаги 306-сонли қарори асосида келтирилган.

20 Ўзбекистон Республикаси қишлоқ ва сув хўжалиги вазирлиги маълумотлари асосида муаллиф томонидан
ҳисобланган.

3-расм. Мева-сабзавот ва узум маҳсулотларини қайта ишлаш модели21

Таҳлилларга кўра, мамлакатимизда мева-сабзавот ва узум етиштиришдаги
йўқотишлар ҳажми ҳосил йиғиш, тайёрлаш, сақлаш ва транспортда ташиш
жараёнида 20 фоиздан ортади. Чунки, мева-сабзавот ва узум тез бузиладиган ва
транспортда ташишда мослашмаган маҳсулотлар тоифасига киради. Қолаверса,
ушбу маҳсулотларни янги узилгандек сақлаш учун махсус совитгичлар ва
бошқа тегишли асбоб-ускуна ва қурилмалар билан боғлиқ катта харажатлар
талаб қилинади.

Тадқиқот натижалари кўрсатишича, саноат усулида қайта ишланган
маҳсулотларни консерва, шарбат, вино ва ҳоказолар кўринишида сақлашни
ташкил қилиш ва истеъмолчиларни улар билан узоқ вақт таъминлаш осон
кечишидан ташқари, иқтисодий жиҳатдан катта фойда келтиради.

21 Муаллиф томонидан тузилган.

Шунингдек, уларни ташиш ва сақлаш янги узилган мева-сабзавот ва узумга
нисбатан қулайликлар яратади. Бу эса, уларни хорижий мамлакатларга
экспорт қилишда ҳам муҳим аҳамият касб этади.

Таҳлил маълумотларидан кўриниб турибдики, Ўзбекистон яқин
истиқболда агросаноат мажмуининг ушбу соҳасида кичик бизнесни ташкил
қилиш ва уни давлат томонидан молиявий қўллаб-қувватлаш йўли билан қайта
ишлаш саноатини ривожлантириш бўйича катта имкониятларга эга. Бу, аввало,
бой хомашё базаси ва қишлоқ жойларда меҳнатга лаёқатли аҳолининг
кўплигидир. Республикамизда 2015 йилга бориб, ўртача узумнинг – 30,0,
сабзавотнинг – 12,0, меванинг – 20,0 фоизи қайта ишланиши мўлжалланмоқда.
Бу эса, ўз навбатида, уларнинг  экспорт салоҳиятини оширади, (4-расм).

Фикримизча, мева-сабзавот ва узум етиштиришга ихтисослашган
агросаноат фирмаларининг ҳудудий жойлашуви муҳим аҳамият касб этади.
Хомашёни транспортда ташиш харажатлари ва уни даладан қайта ишлаш
корхоналарига етказиб бериш муддати кўп жиҳатдан айнан шу омилга боғлиқ.

4-расм. Мева–сабзавот ва узум маҳсулотларини қайта ишлаш даражаси,22

(фоиз)
Маҳсулот сифатини белгилаш мураккаб ва серқирра муаммо бўлиб, бу

масала юзасидан ягона ёндашув мавжуд эмас. Масалан, иқтисодий адабиётда
сифат тушунчасига: «Маҳсулот сифати – муайян истеъмолчи эҳтиёжлари ва
хоҳиш-истакларини қондира олиш хусусиятини ифодалайди» 23, деб таъриф
берилса, бошқа бир қўлланмада эса: «Сифат – маҳсулот хусусиятлари ва
тавсифлари йиғиндиси» 24, дейилади. Зеро «сифат» мезони жуда мураккаб, у ўз
моҳиятига кўра, инсон фаолиятининг турли жиҳатларига бевосита алоқадор.
Бироқ шуниси аниқки, сифат маҳсулотнинг истеъмол қиймати, ушбу
маҳсулотга одамлар эҳтиёжлари қондирилиши билан белгиланади. Шундай

22 Ўзбекистон Республикаси Қишлоқ ва сув хўжалиги вазирлиги маълумотлари асосида муаллиф томонидан
ҳисобланган.
23 Видяпин В.И. Экономическая теория. Учебник. - М., 1999. - С.123.
24 Огвоздин В.Ю. Управление качеством. Основы теории и практики: учеб. пос., 4-ое изд., исправленное и
дополненное. – М.: Дело и сервис, 2002.- С. 23.

услубий ёндашувдан келиб чиқиб, маҳсулот сифати, бу – унинг объектив
истеъмол хусусиятларини акс эттирадиган тавсифлар йиғиндиси, деб
таърифлаш мумкин. Бунда сифат, иқтисодий тоифа сифатида, одамларнинг у
ёки бу истеъмол қийматига муносабати сифатида тавсифланади.

Маҳсулот сифатини баҳолаш жараёнининг мураккаблиги шундаки, муайян
маҳсулот сифатини баҳолашда унинг зарурлик жиҳатлари, хусусан, ундан
бошқа маҳсулотлар таёрлаш учун хомашё сифатида ёки якуний истеъмол учун
тайёр маҳсулот сифатида фойдаланишни ҳисобга олиш лозим. Маҳсулот
сифатини баҳолаш ва унинг хусусиятларини белгилаш учун муайян
кўрсаткичларни танлашда маҳсулотдан олинадиган компонентларга боғлиқ.
Масалан, узум сифатини баҳолаш ундан қандай маҳсулот (вино, майиз, шарбат)
тайёрлаш даражасига боғлиқ.

Мева-сабзавот ва узум маҳсулотлари сифати бир-бири билан узвий
алоқадор кўпгина омилларга боғлиқ бўлиб, улар тадқиқот ишида  шартли
равишда қуйидаги гуруҳларга ажратилган: а) табиий-иқлим омиллари; б)
селекция-нав омиллари; в) технологик омиллар; г) ташкилий-иқтисодий
омиллар; д) инсон омили.

Ўзбекистон юқори ҳосилдор экин навлари яратиш, тибиий мослаштириш
ва парвариш қилишнинг илғор технологиялари ва илм-фан ютуқларини жорий
қилиш ҳисобига мевазорлар ва узумзорлар ҳосилдорлигини ошириш учун катта
имкониятларга эга.

Тадқиқот ишида мева-сабзавот ва узум маҳсулотлари етиштириш
усулларининг, жумладан, экин майдонларини оптималлаштириш натижасида
кенгайтириш, тоғ ва тоғолди ҳудудларида бўш ётган ерларни ўзлаштириш
ҳамда қишки ва баҳорги мавсумда сув тўплаш мумкин бўлган кичик сув
омборлари қуриш йўли билан экин майдонларини кенгайтириш тавсия этилган.

Тадқиқотда ишида ташқи иқтисодий алоқаларнинг мева-сабзавот ва узум
маҳсулотлари бозорининг самарали фаолият кўрсатишидаги ўрни ва роли
асосланган. Таъкидлаш жоизки, республика хорижий ҳамкорлар, биринчи
навбатда, тарихий савдо алоқаларига эга бўлган Россия билан ташқи-иқтисодий
алоқаларни кенгайтириш учун катта имкониятларга эга. Шунингдек,
мамлакатимиз мева-сабзавотчилик ва узумчилик қуйи мажмуасининг
рақобатбардошлигини белгиловчи омилларни ҳар жиҳатдан ўрганиш ва кўриб
чиқиш мақсадга мувофиқ. Бу омил Ўзбекистоннинг мева-сабзавот ва узум
маҳсулотлари етиштирувчи ва экспорт қилувчи давлат сифатида шаклланишида
муҳим ўрин эгаллайди.

Тадқиқот натижалари кўрсатишича, Ўзбекистон мева-сабзавотчилик ва
узумчилик қуйи мажмуаси рақобат афзалликларига эга, яъни булар: табиий-
иқлим шароитларининг қулайлиги; мева-сабзавот маҳсулотлари сифат
даражаси юқорилиги; юқори малакали ишчи кучининг арзонлиги;
инфратузилманинг (транспорт коммуникацияси, электрлаштириш) нисбатан
ривожланганлиги.

Шу билан бирга, республикамиз Марказий Осиё давлатлари ўртасида мева-
сабзавот маҳсулотлари етиштириш ва экспорт қилишда етакчилик қилади. Бу
эса, мазкур минтақада нисбий рақобат афзаллигини вужудга келтиради.



22

Ўзбекистон ҳудудий жиҳатдан яқин мамлакатларга мазкур турдаги
маҳсулотларни экспорт қилишда сарфлаётган транспорт харажатлари
индустриал мамлакатларнинг бу борадаги харажатларига нисбатан анча паст.
Ҳақиқатан ҳам, Ўзбекистон мева-сабзавотчилик мажмуаси маҳсулотларининг
ҳудудий жиҳатдан яқин мамлакатлар бозорларида рақобатбардошлик
даражасини ошириш бўйича катта имкониятларга эга.

Иқтисодиётни модернизациялаш шароитида илғор технологиялардан
фойдаланиш даражаси; корхонанинг молиявий барқарорлиги ва етиштириш
харажатларини пасайтириш; корхонанинг бозордаги улуши ва сотиш
самарадорлиги; маҳсулотларнинг сифати юқорилиги ва ассортименти кенглиги
ва брэнд маҳсулотлар етиштириш; маҳсулотларни реклама қилиш даражаси;
корхонада бошшқарув ташкилотчилиги ва тадбиркорлик салоҳияти;
ходимларни ижтимоий жиҳатдан ҳимоялаш, меҳнатга ҳақ тўлаш ва бошқалар
Ўзбекистонда мева-сабзавот ва узум маҳсулотлари етиштирувчи ҳўжалик
субъектларнинг рақобатбардошлигини белгиловчи асосий омиллар бўлишига
хизмат қилади.
Мева-сабзавотчилик қуйи мажмуасининг барқарор ривожланиши устун
даражада давлат бошқаруви органларининг ҳар томонлама қўллаб-
қувватлашига боғлиқ. Шу жиҳатдан давлат бошқаруви тизимида қишлоқ
хўжалик маҳсулотлари бозорининг моддий-техник ресурслар билан иқтисодий
дастаклар орқали муҳим боғланишлари, қишлоқ хўжалик маҳсулотлари
етиштирувчилар билан қайта ишловчи, сақловчи корхоналар ўзаро мустаҳкам
алоқада бўлишлари, озиқ-овқат талаби ҳисобга олиниб, инвестиция ва моддий-
техника ресурсларини шакллантиришлари зарур, (5-расм). Давлат бошқарув

5-расм. Мева-сабзавотлар ва моддий-техник ресурслар бозорини
давлат ва ўз-ўзини назорат қилиш тизими25

органлари нарх-наво, ресурсларга бўлган талаб ва таклиф устидан назорат

25 Муаллиф томонидан ишлаб чиқилган.

Мева-сабзавот ва узум
маҳсулотлари бозори

Давлат бошқарув органи

Моддий-техник ресурслар бозори

Мева-сабзавот
маҳсулотлари етиштириш

Маҳсулотни қайта
ишлаш

Маҳсулотни сақлаш
ва сотиш

Нархлар устидан назорат Давлат назорати Ахборот тизимлари

Моддий-техник
таъминот

Мева-сабзавот, инвести-
циялар ва моддий-техник
ресурсларга бўлган талаб

Давлат назорати ва ўз-ўзини
бошқариш механизми

Мева-сабзавот, инвестициялар ва моддий-техник воситаларнинг шаклланиши

Мева-сабзавот истеъмоли ва
моддий-техник ресурсларга

бўлган талаб



23

ўрнатишлари лозим.
Юқорида қайд этилганларни инобатга олган ҳолда, рақобат муҳити

кучайган шароитда айнан мева-сабзавотларни сотиш жараёни, унинг шакллари
ва технологияларини танлаш кўп жиҳатдан мева-сабзавот ва узум маҳсулотлари
етиштирувчи корхоналар самарадорлиги ва рақобатбардошлигини белгилаб
беради.
Тадқиқот ишида мева-сабзавот ва узум маҳсулотлари бозори ривожланиш
йўналишларининг моделлар тизими ишлаб чиқилган, (6-расм). Унга кўра,
бошқарув қарорларини ахборот билан таъминлаш имконини берувчи таҳлил ва
баҳолашлар натижалари асосида мева-сабзавот ва узум маҳсулотлари
етиштиришнинг бозорга йўналтирилган моделлари тизими ишлаб чиқилади.
Шу асосда мева-сабзавот ва узум маҳсулотлари бозорини ривожлантиришда
юқори самарадорликка эришиш имконияти яратилади.

6-расм. Мева-сабзавот ва узум маҳсулотлари бозори ривожланиши
йўналишларининг моделлар тизими26

Тадқиқотда республикамизда мева-сабзавот ва узумчилик соҳалари
ҳосилдорлигининг ўртача йиллик мутлақ ўсиш қиймати ва тренд барқарорлиги
ҳисобланди.

26 Муаллиф томонидан ишлаб чиқилган.

Сабзавотчилик бўйича ҳосилдорлик параметрлари ҳисоблаб чиқилди, (5-
жадвал).

5-жадвал
Сабзавотчиликда ҳосилдорликни ҳисоблаш параметрлари

Параметрлар
ҳисобланадиган давр,

йиллар
Параметр қиймати

bi, ц/га йиллик bi - b (bi-b)2

2000 203,5 -16,2 262,80
2001 185,7 -34,0 1156,76
2002 193,8 -25,9 671,39
2003 200,9 -18,8 353,86
2004 203,1 -16,6 275,93
2005 215,8 -3,9 15,30
2006 223,0 3,3 10,82
2007 230,6 10,9 118,57
2008 321,0 101,3 10259,44

Жами 1977,4 0,0 13124,85
Ўртача 219,7 - -

Бунда ҳосилдорликнинг ўртача квадратик тафовути ( bS ) қуйидагига тенг
бўлди:

бу ерда: ib – алоҳида йиллардаги ҳосилдорлик даражаси, ц/га
b – ўртача ҳосилдорлик, ц/га.

Бунда вариация коэффициенти параметрининг 18,4 фоизга тенглиги
унинг ишончлилиги қаноатланарли, тренднинг барқарорлиги мавжуд эканини
кўрсатади. Шу сингари тадқиқотда мева ва резаворлар, узум бўйича
ҳосилдорликнинг ўртача квадратик тафовути, вариация коэффициентлари
ҳисобланди27.

Мева-сабзавот ва узум етиштириш  билан боғлик истеъмолчининг
талабларини қондиришгача бўлган (бозорга етказиш, қайта ишлаш, сақлаш каби
жараёнлар) ўртасида узвийликнинг мавжудлиги синергик самарадорлик
имкониятларидан фойдаланишни тақозо этди.

Фикримизча,  айнан мазкур бозор фаолиятининг истиқболини белгилашда
синергетик таҳлилни татбиқ этиш муҳимроқ. Чунки, мева-сабзавот ва узум
маҳсулотларига эҳтиёжларнинг йил давомида мўътадил қондирилишида
тадбиркорларнинг ўзаро мослашувчан фаолияти муҳим ўрин тутади. Бу эса, 7-
расмда келтирилганидек, барча бўғиндаги иштирокчилар учун заиф ҳолатдан

27 Методологические проблемы анализа и прогноза краткосрочных процессов // Под ред. Т.В. Рябушкина // М.:
Наука, 1979.- С. 263–270.

серхаражатликдан тезроқ чиқишга, ўзаро манфаатлилик   ошишига хизмат
қилади.

7-расм. Мева-сабзавот ва узумчилик бозори ривожланишида синергик
самарадорлик кўрсаткичларининг шаклланиши28

Агар мева-сабзавот ва узум маҳсулотлари ишлаб чиқарувчи корхоналар
бозорнинг тегишли сегментларида ҳаракат қилишса, уларнинг ишлаб чиқарган
маҳсулотлари рақобатбардошлиги ошади. Бунда фақат ички бозорга
йўналтирилишга ихтисослашган корхоналарда қўшимча қийинчиликлар пайдо
бўлади. Демак, корхоналар ташқи бозорларга чиқиш стратегиясини ишлаб
чиқишга алоҳида эътибор қаратишлари лозим.  Кўп сонли рақобатчиларга

28 Муаллиф томонидан ишлаб чиқилган.

нисбатан бозорда ўз мавқеини эгаллашда янги турдаги маҳсулотлар
ассортиментини кўпайтиришни ташкил қилиш муҳим ўрин тутади.

Таҳлилларнинг кўрсатишича, мева-сабзавот ва узум маҳсулотлари
рақобатбардошлигини ошириш масаласини ҳал этишда  янги бозорларни
танлаш ва ўзлаштириш муаммоси йил сайин долзарб аҳамият касб этмоқда. Шу
муносабат билан ҳар бир корхонада ушбу соҳада тадқиқот, таҳлилий ишлар
олиб бориш муҳим ҳисобланади. Янги бозорлар маҳсулотнинг
рақобатбардошлиги ва сотиш фаолиятидаги рентабелликни кескин
ўзгартириши, шунингдек, маҳсулотни янги бозорга чиқариш, унинг ҳаёт
циклини узайтириши мумкин. Талабнинг мавсумий ўзгариб туриши, яъни бир
хил маҳсулот турли давлатларнинг бошқа-бошқа нуқталарида муваффақиятли
сотилишига хизмат қилиши мумкинлигини назарда тутиш керак.

Таҳлиллар кўрсатишича, сўнгги йилларда Ўзбекистонда боғдорчилик ва
узумчилик экин майдонларини кенгайтириш, интенсивлаштириш асосида
ривожлантирилмоқда. Суғориладиган ҳудудларда мева-сабзавот ва узум
маҳсулотлари етиштириш ҳажмини оширишнинг асосий йўли – ҳар бир гектар
майдондан интенсивлаш ҳисобига мевазор ва узумзорлар ҳосилдорлигини
ошириш, яъни такрор етиштириш жараёнларини ташкил қилиш, илғор
технологиялар ва нав таърифини селекциялаш борасида янги инновацияларни
жорий қилишга эришишдан иборатдир.

Юқорида таъкидланганидек, ички бозорнинг сабзавот бўйича эҳтиёжлари,
агар белгиланган истеъмол меъёрларидан келиб чиқадиган бўлсак, тўла
қондирилмоқда, шу сабабли, сабзавотчиликнинг янада ривожланиши ташқи
бозорнинг, яъни экспортнинг кенгайиши билан боғлиқ.

2009 йилда сабзавот етиштириш ялпи ҳажмида экспорт улуши атиги 3,7
фоизга тенг бўлди, Ўзбекистон учун жуда кам ҳисобланади. Ушбу кўрсаткич
2000 йилда 4,3 фоизни ташкил этиб, пасайиш тенденцияга эга. Ушбу
маълумотлар сабзавот маҳсулотлари экспортини ошириш учун катта заҳиралар
мавжудлиги ва уни етиштиришни камида 20 фоизга етказиш мумкинлигидан
далолат беради.

Ушбу вазият мева ва узум маҳсулотлари бўйича ҳам кузатилди. Хусусан,
мева бўйича экспорт улуши 2000 йилда 21,7 фоизни ташкил этган ҳолда, 2009
йилга келиб 5,6 фоизга тушди ёки 16,1 пунктга пасайди. Узум маҳсулотларида
ушбу кўрсаткич мутаносиб равишда 2000 ва 2009 йилларда 25,9 ва 12,1 фоизни
ташкил этди ёки 13,8 пунктга қисқарди29.

Келажакда экспорт учун мўлжалланган мева-сабзавот ва узум
маҳсулотлари тайёрлашда товар этикеткаси ва уни реклама қилишга алоҳида
эътибор бериш талаб этилади. Ўзбекистонда етиштирилган мева-сабзавот ва
узум сифат кўрсаткичлари бўйича хорижий маҳсулотлардан қолишмайди,
балки аксарият кўрсаткичлар бўйича устунлик қилади. Лекин, тан олиш
керакки, этикеткаси, ёрқин безалиши ва маҳсулотни истеъмолчи-харидорга
тақдим этиш борасида хорижий товарлардан ортда қолмоқда. Мамлакатда

29 Ўзбекистон Республикаси Қишлоқ ва сув хўжалиги вазирлиги маълумотлари асосида муаллиф томонидан
ҳисобланди.

етиштирилаётган мева-сабзавот ва узум маҳсулотларини реклама қилиш ҳали
талаб даражасида эмас, бу эса экспорт ҳолатига салбий таъсир кўрсатмоқда.

Мева-сабзавот ва узум маҳсулотлари экспортини ривожлантиришни
иқтисодий сиёсатнинг устувор йўналишларидан бири сифатида қараш талаб
этилади. Ҳозирги жаҳон молиявий-иқтисодий инқирози шароитида айрим товар
ва хизматлар экспортининг қисқариши туфайли камайиб бораётган валюта
тушумлар кўпайтирилишининг муҳим манбаига айланиши мумкин.

ХУЛОСА

Тадқиқот жараёнида қуйидаги илмий хулосалар олинди:
1. Республикамизда  юқори сифатли ва рақобатбардош мева-сабзавот ва

узум маҳсулотлари етиштириш ҳажмини кўпайтириш ҳисобига ташқи савдони
кенгайтириш учун катта имкониятлар мавжуд. Бунинг учун хомашё
тайёрлашдан бошлаб, то тайёр маҳсулотни халқаро савдода сотишдан
олинадиган валюта тушумини конвертациялашгача бўлган барча ишлар
мажмуини такомиллаштириш зарур. Хорижий капитал кенг кўламда жалб
этилган ҳолда, ҳамкорликда маҳсулот етиштиришни ташкил қилиш бўйича
инвестиция қўйилмаларини ошириш, солиққа тортиш ва кредитлашда
имтиёзлар белгилаш, экспорт маҳсулотлари таъминотчилари билан ҳисоб-
китобларни ўз вақтида амалга ошириш мақсадга мувофиқ.

2. Мева-сабзавот ва узум маҳсулотлари сифатини оширишнинг муҳим
шарти – ушбу соҳани халқаро ва миллий сифат стандартлари асосида
бошқаришга ўтишдир. Сифат стандартлари инфратузилма бўғинларида машғул
бўлган ходимлар, сабзавоткорлар, боғдорчилик ва узумчилик
мутахассисларининг маҳсулот етиштириш фаолияти учун йўналиш белгиси
бўлиб хизмат қилиши лозим. Бинобарин, етиштирилаётган ва истеъмол
қилинаётган мева-сабзавот ва узум маҳсулотлари сифатини мажмуавий тарзда
ошириш муаммоси, унинг муваффақиятли ҳал этилиши бозор қатнашчилари ва
мажмуа бўғинларининг ўзаро алоқаси қандай таъминланганлигига боғлиқ.

3. Мамлакатимиз аграр секторида, хусусан, мева-сабзавотчилик
мажмуида хорижий инвестицияларни жалб қилиш имкониятларидан тўлиқ
фойдаланилаётгани йўқ. Таҳлиллар шуни кўрсатадики, қуйидаги омиллар
мавжуд имкониятлардан самарали фойдаланишга салбий таъсир қилмоқда:

- хорижий инвестициялар жалб этишга эҳтиёжи бор корхоналарнинг ташқи
савдодаги билим ва тажрибасининг етишмаслиги, халқаро бозордаги
мавқеининг пастлиги;

- инвестиция жараёнида иштирок этувчи томонларнинг бир-бирлари
тўғрисида етарли маълумотга эга эмасликлари ёки бу маълумотларнинг доимо
тўлиқ ва ишончли бўлавермаслиги ва ҳоказо.

Ушбу муаммоларни ҳал этиш учун қуйидаги чора-тадбирлар тизимини
амалга ошириш мақсадга мувофиқ деб ҳисоблаймиз:

- халқаро майдонда мамлакатимиздаги, хусусан, АСМда инвестиция
имкониятлари тўғрисидаги маълумотларни кенг тарғиб этиш, таҳлил қилиш,
баҳолаш ва тасдиқлаш каби тадбирларни кучайтириш;

- мамлакатимизда бозор ахборот хизматини ривожлантириш, маркетинг
хизмати фаолиятини ва ташқи иқтисодий қонунчиликни фаоллаштириш;

- йирик хорижий банкларнинг филиаллари, халқаро компания ва
корпорациялар ваколатхоналарини очиш учун етарли шарт-шароит яратиш;

- инфратузилма соҳасида (йўл, транспорт, алоқа) хорижий инвестициялар
билан биргаликда маҳаллий инвестицияларни  фаол амалга ошириш.

4. Мева-сабзавот ва узум маҳсулотлари бозори тўғрисида маълумот олиш
имконини берувчи самарали ахборот тизими шаклланмаганлиги сабабли
тегишли корхоналарда маркетинг жорий этилишига тўсқинлик қилмоқда.
Иқтисодиётни модернизациялаш  шароитида қишлоқ хўжалиги
корхоналарининг бозор конъюнктурасини ўрганиш, маҳсулотга бўлган талаб ва
таклифлар ўзгариши, баҳолар ҳаракати, харидорлар, рақобатчилар ва бошқа
омиллардан хабардор бўлиш улар муваффақиятининг гарови ҳисобланади.

5. Мева-сабзавот ва узум маҳсулотлари мажмуаси самарадорлиги ва
эҳтиёжларни қондириш даражаси маҳсулот сифати билан узвий боғлиқ. Сифат
даражасининг юқори бўлиши эҳтиёжларнинг тўлароқ қондирилишига олиб
келади, айни вақтда харид нархларининг юқорироқ бўлишини таъминлайди, бу
эса, ўз навбатида, мева-сабзавот ва узум маҳсулотлари бозорининг самарали
фаолият кўрсатишини таъминлайди. Етиштирилаётган ва сотилаётган маҳсулот
сифатини ошириш иқтисодиётнинг, хусусан, мева-сабзавот ва узум
маҳсулотлари мажмуасининг асосий вазифаларидан биридир.

6. АСМнинг мева-сабзавот ва узум қуйи мажмуасига инновацион
технологиялар татбиқ этилиши меҳнат шароитини тубдан яхшилашга, шу
орқали, ижтимоий - иқтисодий масалаларни ҳал қилишга ёрдам беради. Бундай
технологиялар моҳиятан илмий-техник тараққиёт ютуқларининг ифодаси
бўлиб, қишлоқ хўжалиги соҳасида қисқа муддатда ва тез, юқори самара беради.

7. Мева-сабзавот ва узум маҳсулотлари сотишнинг амалдаги тизимининг
айрим камчиликлари ва уларни бартараф қилиш йўллари диссертацияда таҳлил
этилган. Бундай йўллардан бири мева-сабзавот ва узум маҳсулотлари тайёрлаш
ва сотиш бўйича агрофирмаларни мақсадли ташкил қилишдир. Улар шартнома
асосида маҳсулот тайёрлаш усулларидан фойдаланиши, деҳқон бозорларида
ҳамда шаҳар ва қишлоқларда ихтисослашган савдо шохобчаларига, ўзининг
инфратузилма бўлинмаларига эга бўлиши зарур.

Тадқиқот жараёнида мева-сабзавотчилик ва узумчилик қуйи мажмуини
такомиллаштиришга қаратилган қуйидаги илмий таклиф ва амалий
тавсиялар ишлаб чиқилди:

1. Иқтисодиётни модернизациялаш шароитида Ўзбекистонда мева-
сабзавот ва узум маҳсулотлари бозорида қуйидаги устувор йўналишларни
ривожлантириш зарур:

- келгусида мева-сабзавот ва узум маҳсулотлари етиштирувчи
хўжаликларни ривожлантириш ва уларни ҳар томонлама қўллаб-қувватлаш;

- мева-сабзавот ва узум маҳсулотлари етиштириладиган ерларнинг
мелиоратив ҳолатини яхшилаш;

- мева-сабзавот ва узумчилик селекциясини ривожлантириш;

- мева-сабзавот ва узумчилик қуйи мажмуасининг ривожланиш
дастурларини амалга ошириш;

- мева-сабзавот ва узум маҳсулотларини қайта ишловчи корхоналарни
модернизация қилиш.

2. Келгусида Ўзбекистонда мева-сабзавот ва узум етиштириш ва қайта
ишлаш саноатини ривожлантиришда:

- маҳсулот сақлаш тизимини замонавий технологиялар билан таъминлаш;
- турли манбалар ҳисобига инвестицияларни кўпайтириш;
- истеъмолчиларга етказиб бериш тизимида кооперация жараёнини

ривожлантиришнинг ташкилий-иқтисодий механизмларини жорий этиш;
- агротехник тадбирларни амалга оширишга ихтисослаштирилган хизмат

кўрсатувчи инфратузилма шохобчаларини ташкил этиш ва ривожлантириш;
- маҳсулотларни саралаш, сақлаш ва қадоқлаш корхоналарини ташкил

этишни иқтисодий рағбатлантириш мақсадида имтиёзли кредитлар ажратишни
амалга ошириш зарур.

3.Ўзбекистонда мева-сабзавот ва узум маҳсулотлари бозорини
ривожлантириш ва барқарорлаштириш имкониятларини янада оширишда:

- мева-сабзавот ва узум маҳсулотларини етиштириш ва қайта ишлаш
саноатини ривожлантиришга йўналтирилган манбалар ҳисобига шаклланувчи
инвестициялар миқдори кўпайишини рағбатлантириш, бунда мева-сабзавот ва
узум етиштириш мажмуасига инвестициялар жалб этиш;

- мева-сабзавот ва узум маҳсулотларини сақлаш ва қайта ишлаш тизимини,
замонавий техник жиҳозлар ва ускуналар, янги технологиялар билан
таъминлаш соҳасини ривожлантириш;

- мева-сабзавот ва узум маҳсулотларини дастлабки ишлов берилган ва
қайта ишланган ҳолда истеъмолчиларга етказиб бериш тизимида кооперация
жараёнини ривожлантиришнинг ташкилий-иқтисодий механизмларини жорий
этиш;

- мева-сабзавот маҳсулотлари етиштириш соҳасини давлат томонидан
қўллаб-қувватлаш, бунда мазкур маҳсулот турлари учун импортга
сарфланаётган валюта маблағларини ушбу соҳага йўналтириш;

- қишлоқ хўжалиги маҳсулотларини истеъмолчиларга етказиб беришда
транспорт тизими ва сотиш тармоқларини бозор шароитида ишлашга
мослаштиришнинг иқтисодий ва ҳуқуқий асосларини такомиллаштириш каби
масалалари ўз ечимини топиши лозим.

4.АСМ мева-сабзавот ва узумчилик қуйи мажмуаси ривожланишини
бошқаришда бозор ахборотларини тўплаш ва таҳлил қилишни минтақавий
даражада амалга ошириш, талаб ва таклифни прогнозлаш, товар ҳаракати
тизимини баҳолаш, ахборот-реклама таъминоти ва бошқа жиҳатлар муҳим
аҳамият касб этади. Маркетинг хизматини манфаатдор шахслар, минтақадаги
мева-сабзавот ва узум маҳсулотлари етиштирувчилар ва истеъмолчиларга
маркетинг хизматлари кўрсатиш бўйича буюртмаларни бажарувчи мустақил
марказ сифатида ташкил этиш мақсадга мувофиқ.

5.  Республикада мева-сабзавот ва узум маҳсулотлари етиштириш, сақлаш,
қайта ишлаш ва сотиш тизимининг узвий боғлиқлигини таъминлаш асосида

бутун қуйи мажмуанинг иқтисодий барқарор ривожланишини таъминлашда
қуйидаги чора-тадбирларни амалга ошириш мақсадга мувофиқ:

-мева ва узум маҳсулотларини сақлаш, қайта ишлаш соҳасини
ривожлантиришга қаратилган янги қонун ва меъёрий
ҳужжатларни қабул қилиш;

- моддий-техника ресурсларини сотишга ихтисослаштирилган махсус
дўконлар ташкил этиш;

- маҳсулот етиштирувчилар ва қайта ишлаш корхоналари ўртасидаги
иқтисодий муносабатларни диверсификациялаш ва якуний ҳисоб-китоблар
тизимини такомиллаштириш;

- маҳсулотларни саралаш, сақлаш ва қадоқлаш корхоналарини ташкил
этишни иқтисодий рағбатлантириш мақсадида имтиёзли кредитлар ажратиш;

- фермер хўжаликларининг ихтиёрий ва ўзаро келишилган ҳолдаги
иқтисодий ҳамкорлигини кучатириш мақсадида маҳсулотларни сақлаш,
саралаш, қадоқлаш, қайта ишлаш ва турли хизматлар кўрсатувчи «кооператив»
субъектларни ташкил этишни рағбатлантириш;

- янгидан ташкил этилаётган агрофирмалар фаолиятини самарали йўлга
қўйиш мақсадида уларга ўз маҳсулотларини экспорт қилишида мавсумий
имтиёзлар бериш, илғор технологияларнинг импорт йўли билан олиб келиниши
ва қишлоқ ҳудудларида янги ишчи ўринлари яратилишини иқтисодий
рағбатлантириш мақсадида имтиёзли кредитлар ажратишни тизимли амалга
ошириш ва бошқалар.

Юқорида қайд этиб ўтилган тадбирларни амалга ошириш натижасида
мева-сабзавот ва узум маҳсулотларининг 35-50 фоизини қайта ишлаш, қишлоқ
ҳудудларида кичик қайта ишлаш цехларини ташкил қилиш ҳисобига янги иш
ўринлари яратиш ва аҳолининг қўшимча даромадларини кўпайтириш эвазига
пировардида бутун боғдорчилик ва узумчилик тармоғини ривожлантиришга
эришиш таъминланади.

РЕЗЮМЕ

на диссертацию Мухитдиновой Умидахон Саидахраровны на тему «Повышение
эффективности рынка плодоовощной и виноградной продукции в условиях

модернизации экономики»  на соискание ученой степени доктора экономических наук
по специальности 08.00.04 – «Экономика агропромышленного комплекса»

Ключевые слова: агропромышленный комплекс, диверсификация экономики, рынок
плодоовощной и виноградной продукции, экономическая эффективность, спрос и
предложение, потребление, цена, конкуренция, маркетинг, инновационная деятельность.

Объекты исследования: рынок плодоовощной и виноградной продукции республики,
деятельность его структурных подразделений по производству, заготовке, транспортировке,
хранению, переработке, сбыту и потреблению продукции.

Цель работы: разработка научных предложений и практических рекомендаций по
устойчивому развитию рынка плодоовощной и виноградной продукции в условиях
модернизации национальной экономики и повышению его экономической эффективности.

Методы исследования: экономико-статистический, сравнительный и системный
анализы, абстрактно-логический, монографический, балансовый, экспертной оценки и др.

Полученные результаты и их новизна: выявлены особенности и тенденции развития
рынка плодоовощной и виноградной продукции; обоснован механизм влияния факторов на
развитие рынка плодоовощной и виноградной продукции; разработаны научные
предложения, направленые на повышение конкурентоспособности плодоовощных и
виноградных продукций;  предложены приоритетные направления развития экспорта
плодоовощных и виноградных продукций; предложены пути совершенствования системы
маркетинга плодоовощной и виноградной продукции; даны рекомендации по применению
методики оценки синергетического эффекта в развитии рынка плодоовощной и виноградной
продукции республики.

Практическая значимость: результаты исследования могут быть использованы при
разработке мер по повышению экономической эффективности деятельности рынка
плодоовощной и виноградной продукции в отраслях и подразделениях соответствующих
структур системы управления АПК.

Степень внедрения и экономическая эффективность: научные  предложения и
практические рекомендации проведенного исследования используются в Комитете по
аграрным и сельскохозяйственным вопросам Законодательной палаты Олий мажлиса
Республики Узбекистан практической деятельности Научно-производственного центра
Узбекистана (акт № - 04/4 от 25.03.2010 г.), Министерства сельского и водного хозяйства
РУз (акт № 115/01 от 07.04.2009 г.)

Область применения: Министерство сельского и водного хозяйства Республики
Узбекистан, высшие учебные заведения.

RESUME

For the dissertation of Mukhitdinova Umidakhon Saidakhrarovna on the subject
“Increasing the effectiveness of the market of fruit-vegetable and grape produce in the
conditions of modernizing the economy”, researching for scientific degree of Doctor of

Economic Sciences on specialty 08.00.04 – “Economy of agro-industrial complex”

Key words: agro-industrial complex, diversification of economy, market of fruit and
vegetable and grape produce, economic efficiency, demand and supply, consumption, price,
competition, marketing, innovative activity.

Objects of research: the market of fruit and vegetable and grape produce of the republic,
activity of its structural divisions on manufacture, supply, transporting, storage, processing, sales
and consumption of produce.

The purpose of work: development of scientific proposals and practical recommendations on
sustainable development of the market of fruit and vegetable and grape produce in the conditions of
modernization of the national economy and on increasing it’s economic efficiency.

Methods of research: economic-statistical, comparative and systemic analyses, abstract-
logical, monographic, balance, expert estimation, etc.

The obtained results and their novelty: there have been discovered peculiarities and trends
of development of the market of fruit and vegetable and grape produce; has been proven the
mechanism of affecting of factors on the development of the market of fruit and vegetable and
grape produce; has been developed scientific suggestions for increasing the competitiveness of fruit
and vegetable and grape produce; offered the priority fields of development of export of fruit and
vegetable and grape produce; has been suggested methods of improving of the system of marketing
of fruit and vegetable and grape produce; has been given recommendations on application of
methods of estimation of synergetic effect in development of the market of fruit and vegetable and
grape produce of the republic.

The practical value: the results of research can be used when developing the measures on
increasing the economic efficiency of activity of the market of fruit and vegetable and grape
production in the branches and divisions of corresponding structures of the managerial system of
agro-industrial complex.

Degree of being embedded and economic efficiency: scientific proposals and practical
recommendations elaborated in this research are currently being used the Committee on agrarian
and rural issues at the Lawmaking Chamber of Oliy Majlis of the Republic of Uzbekistan? In
practical activity of Scientific-production centre of Uzbekistan (act № - 04/4 from 25.03.2010),
Ministry of rural and water economy of the Republic of Uzbekistan (act № 115/01 from
07.04.2009).

Sphere of usage: Ministry of rural and water economy of the Republic of Uzbekistan, higher
educational establishments.

